
4. fundur bæjarráðs Blönduóssbæjar fimmtudaginn 4. júlí 2002 kl. 17,00 á bæjarskrifstofu.

Mæting samkvæmt undirskriftum.

Dagskrá.

1. Skólaliðar - sérkennsluáætlun - Helgi Arnarson, skólastjóri.

2. Heilbrigðisstofnunin á Blönduósi - Ársskýrsla 2001.

3. Greinargerð Jóhannesar Torfasonar um lagningu hitaveitu í Torfalækjarhreppi.

4. Bréf skólastjóra um fjarnámsaðstöðu.

5. Önnur mál.

Afgreiðslur.

1. Helgi Arnarson skólastjóri mætti til fundarins til viðræðna um skólaliða – sérkennsluáætlun.

Sérkennsluáætlun skólaársins 2002-2003 lögð fram með beiðni um samtals 80 tíma á viku ásamt 50% stöðu stuðningsfulltrúa/skólaliða.

Bæjarráð samþykkir framlagða áætlun.  Einnig er beiðni um stoðtíma, 4 tímar, hreyfiþjálfun/sund, 2 tímar og námsráðgjöf, 5 tímar á viku.

Helgi kynnti eftirfarandi umsóknir um störf skólaliða.

Gréta Lárusdóttir, Rannveig Bjarnadóttir og Guðrún Kristófersdóttir.

H. Sigrún Óskarsdóttir var áður í stöðu ræstitæknis og þáði hún stöðu stuðningsfulltrúa.

Eftirtaldir voru ráðnir í þrjár stöður sem samþykkt liggur fyrir um.

H. Sigrún Óskarsdóttir, Guðrún Kristófersdóttir og Gréta Lárusdóttir í 80% stöður og Rannveig Bjarnadóttir í 60% stöðu.

Ráðning þeirra gildir frá 1. ágúst 2002.

Lilja Árnadóttir verður einnig ráðin áfram til að hafa tilsjón með hreyfihömluðum nemendum, verður ráðningarhlutfall hennar 50% frá 15. ágúst 2002.

2. Ársskýrsla Heilbrigðistofnunarinnar á Blönduósi lögð fram til kynningar.

3. Greinargerð Jóhannesar Torfasonar um lagningu hitaveitu í Torfalækjarhreppi lögð fram til kynningar.

4. Bréf skólastjóra um fjarnámsaðstöðu í grunnskólanum lagt fram.  Helgi skólastjóri útskýrði fyrir bæjarráði hugmyndir sínar um fjarkennsluaðstöðu í grunnskólanum.

Eftir nokkrar umræður var samþykkt að bæjarráð ásamt skólastjóra óskuðu eftir fundi með yfirmanni Farskóla Norðurlands vestra og fulltrúa Héraðsnefndar A-Hún. í stjórn farskólans.

5. Önnur mál.

a) Bréf frá Soffíu F. Rafnsdóttur.  Bæjarstjóra falið að ganga frá málinu.

b) Umsókn um viðbótarlán til íbúðarkaupa.  Nánar bókað í trúnaðarbók.

c) Samþykkt tillaga fjallskilanefndar að upprekstur hrossa á Laxárdal verði leyfður mánudaginn 8. júlí nk.

d) Samþykkt var að taka tilboði Sorphreinsunar Vilhelms Harðarsonar í sorphirðu, Blönduós – dreifbýli í 3 mánuði.

e) Samþykkt greiðsla á lögbýli kr. 35 þúsund samkvæmt samkomulagi um sameiningu sveitarfélaganna vegna ársins 2002. Greiðsla verður innt af hendi 1. ágúst nk.

f) Samþykkt að greiða heimagæslu barna í dreifbýli mánaðarlega samkvæmt áður gerðum reglum Engihlíðarhrepps þar um.

g) Samþykkt var að byrja innheimtu sorpsgjalds í dreifbýli frá 1. ágúst nk.

h) Borist hefur umsókn um upprekstur fyrir 23 hross á Laxárdal.  Samþykkt af bæjarráði.

i) Borist hefur umsókn um uppsetningu á kynningarskilti frá Hótel Blöndu við norðurmörk þéttbýlissvæðis á Blönduósi.  Skiltið um 1,5 m á hvorn veg.  Samþykkt af bæjarráði.

j) Borist hefur bréf frá félagsmálastjóra um hækkun á girðingu umhverfis Skúlabraut 22.  Bæjarráð gerir ekki athugasemdir við framkvæmdina.

k) Samstarfssamningur milli Blönduóssbæjar og Skógræktarfélags A-Hún. lagður fram og var hann samþykktur af bæjarráði.

l) Valgarður Hilmarsson hóf umræðu um húsnæðismál grunnskólans og lagði fram eftirfarandi tillögu.

Bæjarráð Blönduóssbæjar samþykkir að skipa starfshóp sem hafi það verkefni að gera úttekt á húsnæðisþörf grunnskóla bæjarins til lengri tíma litið, þar með talinni viðhaldsþörf.  Starfshópurinn geri tillögur til bæjarráðs með hvaða hætti best væri að marka stefnu til að leysa húsnæðismál skólans.  Þá hefur hópurinn einnig það verkefni að gera athugun á hvort sveitarfélagið eigi ónýtt norm í skólahúsnæði og hvaða rétt það ætti þá til framlaga til slíkra framkvæmda.  Sérstök áhersla verði lögð á að hraða gerð tillögu um mötuneytisaðstöðu fyrir skólann.

Eftirtaldir skipi starfshópinn:  Skólastjóri, formaður skólanefndar, bæjarstjóri og forstöðumaður tæknideildar.  Hópurinn starfi í nánu samstarfi við bæjarráð.

Greinargerð:

Grunnskóli Blönduóss býr við erfiða aðstöðu í húsnæðismálum ásamt því að hluti skólahúsnæðisins er orðið gamalt og í verulegri þörf fyrir viðhald.  Aðstaða skólans til kennslu í heimilisfræði og smíðar er alveg á mörkum þess að geta talist boðleg.  Nauðsynlegt er fyrir bæjarfélagið að gera úttekt á þessum málum og gera áætlun með hvaða hætti hægt væri að gera úrbætur til lengri tíma litið.  Fjárhagsstaða sveitarfélagsins er með þeim hætti að ekki verður ráðist í stórframkvæmdir nú, en því nauðsynlegra að skipuleggja með hvaða hætti best verði staðið að málum og nota tímann vel og vera betur í stakk búinn að takast á við verkefnið þegar möguleikar verða til að fjármagna það.  Þá er mjög nauðsynlegt að athuga hvort sveitarfélagið eigi ónýttan rétt á framlögðum vegna stofnkostnaðar skóla og með hvaða hætti hann verði best nýttur.

Fundargerð upplesin og samþykkt.  Fundi slitið kl. 19,30.

Valgarður Hilmarsson





Valdimar Guðmannsson

Auðunn Sigurðsson





Ólöf Pálmadóttir, ritari

